
72. 73. sal.

Salmai girje.



11 Ja buok gonagasak su gobmardallek, buok bakenak
balvvalek su. Sal. 22, 28. 29; 86, 9.


12 Dastgo vaivaš olbmu son bæssta, gutte čuorvvo,
ja varnotes olbmu, gæst væketægje i læk.

13 Hæjos ja vaivaš olbmu son sæssta, ja vaivaši
sieloid son bæssta.

14 Vuollai naggijumest ja vækkavaldalašvuođast sin
sieloid son læ lonestægje, ja divras læk sin varak su
čalmi oudast. 
Sal. 116, 15.


15 Ja son[1] galgga ællet ja Šeba golle sunji addet,
ja alelassi su oudast rokkadallat, gæčos bæive son gitta su.

16 Jafok valjestrakkan ædnami šaddek vari čokkast,
dam šaddok jubmek nuftgo Libanon, ja gavpugidi šaddek
(olbmuk) nuftgo ædnami rasek. 
Jer. 31, 12. Am. 9, 13. Es. 54, 1.


17 Su nabma aǥalaš aiggai bissta; nuft gukka go
bæivaš læ, šadda su nabma viddanæbmai, ja su boft
buristsivnedek ječaidæsek olbmuk; buok bakenak audogassan
su maidnuk. 
Es. 9, 6. 1 Mosesg. 12, 3.


18 Gittujuvvum lekkus dat hærra Ibmel, Israel Ibmel,
gutte ofto dakka oavddodaǥoid. 
Sal. 41, 14.


19 Ja gittujuvvum lekkus su hærvasvuođa nabma
aǥalas aiggai, ja dievvasen su hærvasvuođast šaddus obba
ædnam! Amen, Amen. 
Es. 6, 3.


20 Loap David, Isai barne, rokkusin.




73. Salma.




Asaf sardno Ibmel buorrevuođa olbmuides vuosstai, 1;
dovdast, atte guoftadastam son læi dam osko harrai ibmelmættomi
buorre dile gæččam boft mailmest, čajet, moft Ibmel
væke boft oappam son læi buorebut hærra gæinoid arvedet,
ja vuoito son oǯǯom læi su doarostes, atte su jallagvuođa son
dal oaidna su æppadusastes, 2–22, dal bissanet son aiggo
Ibmeli, su buoremus oassen ja su alemus buorren, 23–28.

1 Asaf salma.




	↑ dat hægjo.

